
Saksopplysningar:  

Bakgrunn 

Vurdering 

2020 har det vore ekstraordinært mange møte i formannskap og kommunestyre, i samband med 
Korona-situasjonen. For 2021 legg ein opp til å komma tilbake på 2019-omfanget. Sidan mange 
Korona-møte er situasjonsavhengige, er det vanskeleg å planlegga med desse. 

I 2019 var det 9 møter i formannskapet, og 7 i kommunestyret.  
2020 ser ut til å enda på 17 møter i formannskapet, og 12 i kommunestyret.  

I samband med oppsettet er det tatt omsyn til skuleferiar, høgtider og budsjettprosessen. 

Møteplanen krev fleire avklaringar som ein ikkje kjenner svaret på enno: 
- I samband med prosjektet for bruk av kommunehuset vert det også sett på om ein skal bruka 
Austrheimstova til kommunestyremøta. Det kan ha fleire føremoner, som innsparing av husleige, 
samt nærleik til kontor slik at representantar frå administrasjonen kan nytta ventetid effektivt 
mellom «sine» saker. 
- Det er eit arbeid i gang med å kartlegga streaming av kommunestyremøta. Dette har vore lagt vekk 
tidlegare på grunn av økonomi, men er aktualisert no i samband at mange møte går på Teams. 
Dersom slikt streaming-utstyr skal monterast fast, bør det vera i det lokalet ein har planlagt å bruka 
nokre år framover. 
- Ein må gjerne sjå nøyare på starttidspunkta for møta, det er diskutert å starta kommunestyremøta 



tidlegare. 
- Situasjonen kring Korona vert førande for om møta kan avviklast på møterom Børilden/Baløy, 
Austrheimstova (kantina), Samfunnshuset eller på Teams.  
- Dersom det vert mange møte på Teams er det frå fleire tatt opp at desse bør vera kortare og heller 
ha fleire møte. 

Her er det altså fleire moment som formannskapet kan tenkja over før dei gjev si tilråding om 
kommunestyret sitt vedtak. 

Konklusjon 

Rådmannen rår til at møteplanen vert vedteke slik den ligg ved. 

